REVISTAGALEGA
DIEE D! el

ISSN: 1132-8932
Pax. 58-60

Xoan Manuel Garrido Vilarifio
IES Politécnico de Vigo

garridovilarino@edu.xunta.es

Grupo de Investigacion Tl4, T&P (Universidade Vigo)

garrido@uvigo.es



este artigo proponémonos

amosar a maneira de trans-
mitirlle ao alumnado de secun-
daria o Holocausto e os relatos
de vida dos vencidos da Historia
do 36 que acabaron nos cam-
pos da morte nazis. O obxecti-
vo que tentamos acadar é resca-
tar a memoria da vitima e que o
alumnado empatice con ela ex-
pondo historias de vida de per-
soas andénimas perseguidas po-
los totalitarismos do século XX
para logo comparalos co trata-
mento que Europa lles ofrece
aos refuxiados do século XXI.
O elemento relevante desde o
punto de vista educativo con-
siste na comparacién do tem-
po pasado co tempo presente e
analizar as similitudes e diferen-
zas que existen na percepcion
do Outro. O relato da nosa ex-
periencia estrutirase do seguin-
te xeito:

e Comezamos coa metodoloxia
que adoptamos na representa-
cion dos axentes que intervefien
no Holocausto, vitimas, colabo-
radores e perpetradores, po-
Aendo o foco nestes ultimos.

® Logo describiremos algunhas
actividades que realizamos nos
espazos comuns do centro edu-
cativo, que procuramos compar-
tir realizando videos que logo
subimos a Youtube, asi como
unha experiencia de aula.

Os nazis son tratados na maior
parte das representaciéns que
nos chegan deles a través das
disciplinas que os describen e
nos diferentes medios audiovi-
suais coma monstros, e porén,
eran persoas normais, educadas
e cultas. Situalos na esfera da
excepcion, alimentada por unha
estética hiperrealista atraen-
te, sitGaos féra da humanida-
de, coma unha especie de se-
res ideais aos que admirar e, en
consecuencia, as atrocidades
que cometeron en forma de ex-
terminio masivo de persoas que-
dan situadas na esfera da ficcién

ou da dubida. Se se presentase
o nazismo coma unha ideoloxia
seguida coma unha fe por mi-
ll6ns de persoas correntes coma
nds € non coma monstros ou se-
res de excepcion, obrigarianos a
pensar que se vivisemos naquel
momento histérico, quizais nos
mesmos, en Ultima instancia,
nos converteriamos en colabo-
radores, observadores pasivos
e/ou perpetradores do xenoci-
dio e non existiria na actualida-
de a negacién do Holocausto
nin o rexurdimento de partidos
neonazis. Como establecia Pri-
mo Levi no apéndice & edicién
escolar italiana de Se isto é un
home (1975):

“Os monstros existen, pero son
pouquifios para seren realmente
perigosos: mais perigosos son
os homes comuns, os funcio-
narios dispostos a crer e a obe-
decer sen discutir coma Eich-
mann, coma Hoéss, comandante
de Auschwitz, coma Stangl, co-
mandante de Treblinka, coma
os militares franceses de vinte
anos despois, masacradores en
Alxeria, coma os militares ame-
ricanos de trinta anos despois,
masacradores en Vietnam”(Levi,
2019, p. 275)".

Faise necesaria unha transmi-
sién e ensino da memoria histé-
rica baseada nunha metodoloxia
que axude a poérse no lugar do
outro, que expofa o alumnado
aos dilemas aos que se enfron-
ta o ser humano en situaciéns
de emerxencia vital e que res-
cate a memoria da vitima desde
unha perspectiva galega. Estes
son obxectivos principais que se
pretenden acadar coa materia
de libre configuracién de “Holo-
causto e Memoria” que imparti-
mos no |IES Politécnico de Vigo
desde 2013. Visto as escasas ac-
ciéns institucionais para lembrar
as vitimas galegas do Holocaus-

[1] Levi, P. (2019). Se isto é un home, traducion
de italiano a galego de Xoan Manuel Garrido
Vilarifio, p. 275. Vigo: Ediciéns Xerais.

to coma os republicanos exter-
minados en Mauthausen, baixo
a rubrica de apétridas, consi-
deramos un deber de memoria
rescatalos para a nosa actualida-
de, xa que esquecelos ou facer
coma se nunca existisen, debili-
tanos como sociedade. Da mes-
ma maneira, procuramos manter
viva a memoria daqueles super-
viventes dese mesmo campo
que deixaron os testemufios en
documentos audiovisuais, coma
Joaquin Balboa na TVG.

1. Mostra «Galegos en Mau-
thausen» no espazo expositivo
do centro .

2. Todos os grupos de 1° Bacha-
relato do centro estan convoca-
dos para:

a. Proxeccion do documental
«Mauthausen: regreso ao cam-
po da morte» (22/01/18, as
17.40)

b. Conferencia de Heladio
Anxo Ferndndez Manso «Joa-
quin Balboa, de Monterrei ao
campo de concentracién de
Mauthausen» (29/01/18, és
17.00), e de Mercedes Nunez
Targa, que deixou os seus
como vitima dos cérceres fran-
quistas e nazis.

3. Finalmente, reivindicamos as
acciéns de rescate de xudeus
realizadas polas irmas Touza de
Ribadavia coma un acto de co-
raxe e valentia en medio da re-
presion franquista.

4. Con exposiciéns e videos
como “Educar a mirada do Ho-
locausto”? (2014) e "Qutro Ho-
locausto é posibel”®  (2016)
creamos un espazo de educa-
cién e memoria onde propomos
unha achega interdisciplinaria
gue eduque para a convivencia
e contra a discriminacion do Ou-
tro, do diferente, e asi contribuir
& erradicacion de prexuizos rela-
cionados coa xenofobia, o racis-
mo, a condicién sexual e a apo-
rofobia.

Unha das maiores dificultades
que encontramos consiste na
reproducién ou emulacién das
condiciéns sociais e politicas
que existian durante os anos do

[2] Rodriguez Travieso, Maria Laura [Galiza Uni-
cal (2015, outubro 24). Educar a mirada. Recu-
perado de https://www.youtube.com/watch?-
v=Ns9AsK34zro

[3] Rodriguez Travieso, Maria Laura [Galiza Uni-
ca] (2017, maio 28). Outro Holocausto é po-
sibel. Recuperado de https://www.youtube.
com/watch?v=4KLZRXpPyxw.

nazismo para que o alumnado
relacione a experiencia daquela
época coa sUa actual, e asi de-
duza os paralelismos que se po-
den establecer. Con todo, non
faltan na actualidade situaciéns
de persecucién e humillacién
coma as dos refuxiados encerra-
dos nos campos de concentra-
cion.

Os seres humanos situados de-
trds dos arames de espifio sufri-
ron o mesmo proceso de alie-
nacién, tanto os perseguidos
polo nazismo dos anos corenta
do século pasado coma os no-
sos refuxiados sirios, por exem-
plo. Cando o alumnado conse-
gue situarse no lugar do Outro é
capaz de realizar a identificacion
coa vitima e, mesmo, chegar a
comprender a posiciéon dos ob-
servadores pasivos, pero en nin-
gun caso entenderd as razons
do perpetrador, en gran medi-
da porque a imaxe que ten del
é a dun monstro cheo de mal-
dade. Agora, cando se insire o
perpetrador dentro dun con-
texto totalitario de adoutrina-
mento sobre a superioridade da
raza aria e a necesidade de con-
quista de espazo vital para so-
brevivir - o que implicaba a eli-
minaciéon das razas inferiores-,
daquela é cando o publico es-
tudantil pode chegar a entender
que moitos alemans cometesen
asasinatos en masa. Mostrando
que os nazis eran persoas nor-
mais adestradas para contem-
plar os xudeus, os xitanos, os ri-
vais politicos, os discapacitados,
os homosexuais e as testemufas
de Xehova como non-persoas,

poédese levar o alumnado a re-
flexionar sobre a idea de que
calguera pode chegar a ser un
perpetrador e que non é dificil
pasar a fronteira da ética e dos
valores humanos. Os que cola-
boraron e colaboran cun réxi-
me totalitario decidiron nalgin
momento poérse do lado opre-
sor porque lles convifia como
medio de ascension social por
exemplo, de ai que represen-
talos coma monstros sexa con-
traproducente como maneira de
transmitir o Holocausto, porque
ninguén se vai identificar cos a-
sasinos.

Se estes exercicios de poder hu-
millantes os trasladamos a unha
dindmica de aula, comproba-
Mos que aparecen Os Mesmos
axentes: perpetradores, obser-
vadores pasivos e vitimas. Os
primeiros acosan 0s que son
considerados  diferentes me-
diante micromachismos, mi-
crorracismos, microxenofobis-
mos, etc. Estes estan presentes
en chistes e insultos degradan-
tes que forman parte de usos e
costumes que a nosa sociedade
transmite  inconscientemente;
por iso, a nosa funcion docente
é por de relevo que esas frases
feitas que atacan a construcién
da identidade sexual ou que si-
nalan ao Outro como diferente
pola stia cor de pel, por exem-
plo, son formas de alienacién.

A idea que se pretende transmi-
tir, pois, é que foron seres huma-
nos os que cometeron o Holo-
causto, e que, dependendo do
azar da historia, calquera pode
ser vitima, observador pasivo ou
perpetrador. De ai que as socie-
dades modernas e maduras, a
través da educacién nas esco-
las, tefien a responsabilidade de
alertar sobre calquera dogma-
tismo dos aparatos ideoldxicos
dos Estados que excltan as per-
soas consideradas diferentes.




